
   No         									   §	  ¦			     2021



ԵՐԵՎԱՆԻ ԿԱՄԵՐԱՅԻՆ ՊԵՏԱԿԱՆ ԹԱՏՐՈՆԻ 40 ԵՎ ԱՐԱ ԵՐՆՋԱԿՅԱՆԻ                                 70 ԱՄՅԱԿՆԵՐԻՆ ՆՎԻՐՎԱԾ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով` Երևանի կամերային պետական թատրոնի 40 և Արա Երնջակյանի 70 ամյակներին նվիրված միջոցառումների կազմակերպմանն աջակցելու նպատակով՝

Հ Ր Ա Մ Ա Յ ՈՒ Մ   Ե Մ


	1. Հաստատել Երևանի կամերային պետական թատրոնի 40 և Արա Երնջակյանի               70 ամյակներին նվիրված միջոցառումների ծրագիրը` համաձայն հավելվածի:   
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Աջակցություն հոբելյանական ծրագրերի իրականացմանը») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 1500.0 (մեկ միլիոն հինգ հարյուր հազար) հազար դրամ` Երևանի կամերային պետական թատրոնի 40 և Արա Երնջակյանի 70 ամյակներին նվիրված միջոցառումների կազմակերպման ծախսերն ապահովելու համար: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Երևանի կամերային պետական թատրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի                            2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                        
                                    
  Նախարար՝                    ՎԱՀՐԱՄ ԴՈՒՄԱՆՅԱՆ

Հավելված 
ՀՀ կրթության, գիտության, մշակույթի 
և  սպորտի նախարարի 
2021 թ                   հրամանի

ԾՐԱԳԻՐ

Երևանի կամերային պետական թատրոնի 40 և Արա Երնջակյանի 70 ամյակներին նվիրված միջոցառումների
	1
	Կազմակերպության անվանում
	«Երևանի կամերային պետական թատրոն» ՊՈԱԿ

	2
	Կազմակերպության գտնվելու վայր
	ք. Երևան 0009 , Մ. Մաշտոց 58,

	3
	Ծրագրի անվանում
	Երևանի կամերային պետական թատրոնի 40 և Արա Երնջակյանի 70 ամյակներ

	3.1
	Բովանդակություն 
	Կրկնակի հոբելյանի կապակցությամբ Երևանի կամերային պետական թատրոնը նախատեսում է իրականացնել մի շարք ծրագրեր, այդ թվում ՝ 
1. Վավերագրական ֆիլմի պատրաստում
«Մի թատրոնի պատմություն» ֆիլմը հիմնված է Արա Երնջակյանի «Свидетельство о рождении» գրքի վրա և կոչված է լուսաբանելու թատրոնի ամբողջ պատմությունը՝ «ծննդից» միչև մեր օրեր։ 
2. Թանգարանի բացում 
Ինտերակտիվ և թվային լուծումներով հագեցած թանգարան, որտեղ հանդիսատեսը կտեսնի թատրոնի անցած ուղին և կկարողանա հաղորդակից դառնալ թատրոնի պատմությանը։ 
3. «ԵրԿաԹ»  ամենամյա 3րդ մրցանակաբաշխության իրականացում 
Այս տարի մրցանակաբաշխությունը  միտված  է հիշատակել ու  մեր շնորհակալության խոսքն ասեք այն բոլոր մարդկանց, ովքեր ներդրում են ունեցել թատոնի կայացման մեջ, նշել թատրոնի բոլոր բարեկամներին և էլ ավելի ամրապնդել մեր կապը։ 
4. Արա Երնջակյանի «Свидетельство о рождении» գրքի տպագրություն
Նախատեսվում է իրականացնել տպագրություն 500 տպաքանակով։ 

	3.2
	Նպատակ 
	· Հանրայնորեն նշել թատրոնի հոբելյանը։ 
· Հանրությանը հասանելի դարձնել թատրոնի պատմությունն ու անցած ուղին։  

	3.3
	Անցկացման ժամկետ
	2021 թվական, սեպտեմբեր-դեկտեմբեր 

	3.4
	Անցկացման վայր
	Երևանի կամերային պետական թատրոն

	3.5
	Ակնկալվող
արդյունքներ
	Որպես արդյունք կունենանք 
· վավերագրական ֆիլմ նվիրված թատրոնի պատմությանը, 
· Երևանի կամերային պետական թատրոն պատմությունը ներկայացնող գրքի հանրայնացում և տարածում,
· Երևանի կամերային պետական թատրոն տարածքում գործող ժամանակակից թանգարան։

	3.6
	Ոչ ֆինանսական ցուցանիշներ
	· 1 ֆիլմ
·  1 թանգարան
· 1 միջոցառում, 150 հանդիսատես
· Գիրք 500 օրինակ

